
Didakwa terima RM900 lepaskan 
ubat milik penumpang Bangladesh 
SEPANG - Seorang pembantu 
penguasa Jabatan Kastam Dira-
ja Malaysia (JKDM) didakwa di 
Mahkamah Sesyen di sini se-
malam atas per tuduhan me-
nerima RM900 untuk melepas-
kan ubat-ubatan milik sembilan 
penumpang warga Bangladesh, 
November tahun lalu. 

Tertuduh, Kufariz Iskandar 
Zulkifli, 30, bagaimanapun me-
ngaku tidak bersalah di hadapan 
Hakim Ahmad Fuad Othman. 

Berdasarkan pertuduhan, ter-
tuduh didakwa menerima ganja-
ran sebanyak RM900 daripada 

sembilan penumpang warga 
Bangladesh untuk pelepasan 
ubat-ubatan milik mereka sewak-
tu pemeriksaan bagasi. 

Kesalahan itu dilakukan di 
Cawangan Pemeriksaan Pe-
numpang Lapangan Terbang 
Antarabangsa Kuala Lumpur 
(KLIA) Terminal 1, kira-kira pukul 
1.30 petang pada 11 November ta-
hun lalu. 

Tertuduh didakwa di bawah 
Seksyen 137 (l)(b) Akta Kas-
tam 1967 dan boleh dihukum di 
bawah Seksyen 137 (1) akta sama. 

Timbalan Pendakwa Raya, Nu-

rul Akhilah Rosmi mencadang-
kan jaminan RM10.000 den-
gan syarat tambahan tertuduh 
menyerahkan pasport kepada 
mahkamah. 

Bagaimanapun, ter tuduh 
memohon agar jaminan lebih 
rendah berikutan tidak memi-
liki simpan'an mencukupi dan 
perlu menanggung ibu, dua adik-
beradik masih belajar serta anak 
yang masih kecil. 

Mahkamah menetapkan ja-
minan RM7.000 dengan seorang 
penjamin dan kes disebut semula 
pada 16 Disember depan. 

ANCCOTA polis membawa Kufariz yang berdepan pertuduhan di Mahkamah Sesyen Sepang semalam. 

AUTHOR: No author available     SECTION: NEGARA     PAGE: 8     PRINTED SIZE: 307.00cm²     REGION: KL
MARKET: Malaysia     PHOTO: Full Color     ASR: MYR 7,998.00     ITEM ID: MY0061352516

Page 1 of 2

13 NOV, 2024

Didakwa terima RM900 lepaskan ubat milik
penumpang Bangladesh

Kosmo, Malaysia



Provided for client's internal research purposes only. May not be further copied, distributed, sold or published in any form without the prior
consent of the copyright owner.

SUMMARIES
SEPANG - Seorang pembantu penguasa Jabatan Kastam Diraja Malaysia (JKDM) didakwa di Mahkamah Sesyen di sini
semalam atas pertuduhan menerima RM900 untuk melepaskan ubat-ubatan milik sembilan penumpang warga Bangladesh,
November tahun lalu. Tertuduh, Kufariz Iskandar Zulkifli, 30, bagaimanapun mengaku tidak bersalah di hadapan Hakim Ahmad
Fuad Othman.Berdasarkan pertuduhan, tertuduh didakwa menerima ganjaran sebanyak RM900 daripada

sembilan penumpang warga Bangladesh untuk pelepasan ubat-ubatan milik mereka sewaktu pemeriksaan bagasi.

